
 

 

 

 

 ރައްޔިތުންގެ މޖަިލިސް 

 
 

ލީހުގެ ކޮމިޓީ ޔައުމިއްޔ  ރައްޔިތުންގެ މަޖި   
 

 ބއަްދލަުވުން   ވނަަ  13  ކޮމޓިީގެ   މ ލިއްޔތަު 

 

2021 މ ރިޗް 15  

 

 

 

   (4އ  އިމ ރ ތް )ކޮމިޓީކުރ  ކޮޓަރި ރައްޔިތުންގެ މަޖިލީހުގެ  ން:ބައްދަލުވުން ބޭއްވުނު ތަ 

 

43:12 :ގަޑިނު ށުފެ  

 

 ލސިް މަޖި  ގެތުންޔިއްރަ ވަނަ  19



 2021 މާރިޗް 15                 ވަނަ ބއަދްލަުވުން   13މާލިއްޔަތު ކމޮިޓގީެ 

 

 

1 

 

 މުޙއަްމދަު ނާޝިޒް{ ދއާިރާގެ މެނބްަރު ކިނބދިޫ  ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮމިޓީގެ   މާލއިްޔަތު  ދަންނވަަން.  ވަނަ    13`.  މަރުޙަބާ  މެންބަރުންނަށް  ހުރިހާ އއިޒްަތްތެރި  ބއަްދަލވުުމަށް 

ނަންބަރު   ނަންބަރު  -1އެޖެންޑާ  ގާނޫނީ،   1/ 2016  :ގާނޫނު  ގާނޫނު،  ސިޔާސަތުގެ  މުސާރައިގެ  ދައުލަތުގެ 

މޯލްޑވިްސް މަނިޓަރީ އޮތޯރިޓީން އިސްތިސްނާވެގެންވޭތޯ ސާފުކުރއެވްުމަށް މޯލްޑިވްސް މަނިޓަރީ އޮތޯރިޓީގެ ގަވަރނަރ  

ދެކވެަޑަ  ކޮމިޓީން  ވެގެންވާކަމާމެދު  އިސްތިސްނާ  ގާނޫނުން  އެ  އޮތޯރިޓީ  ގޮތެއް  އެދިވަޑައިގެންފައިވާތީ،  އިގަންނަވާ 

އެންމެ  ދވުަހު  ކުރީ  ގުޅިގެން  މއަްސަލައާ  މި  މަޝްވަރާކުރުން.  އއާިމެދު  މައްސަލަ  ހުށަހަޅާފއަިވާ  އެދިވަޑައިގެން 

މި  ހޯދުމަށް.  ލަފއަެއް  އޮފީހުގެ  ޖެނެރަލް  އެޓަރނީ  ވަނީ  ނިންމާފައި  ކޮމިޓީން  ބައްދަލވުުމުގައި  ބއޭވްުނު  ފަހުން 

އާއި އެޓަރނީ ޖެނެރަލްގެ ލަފާ. މި ދެ ލަފާ އިއްޒަތްތެރި މެންބަރުންގެ ފައިލްކޮޅުގައވިާނެ.  ކއަުންސެލް ޖެނެރަލްގެ ލަފަ 

 އެހެނވްީމަ، އަޅުގަނޑު ފުރުޞަތެއް އަރުވާނަން ތިބޭފުޅުން ތި ބަލައިލަން. 

 

 )ވަގުތުކޮޅަކަށްފަހު( 

 

  ވުން: އިދާރީމޒޭުން އިއްވެ 

 އަޅުގަނޑު ކިޔާލަދޭނަން.  

 

 )ވަގުތުކޮޅަކަށްފަހު( 

 

  ޔާސަތުން ވާހަކަދެއްކެވުން:ރި

 އާދެ! ޝަރީފް. ޢަފީފް. 

 

  ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

މިހާރު މި ދއަުލަތުގެ މުސާރއަިގެ ސިޔާސަތުގެ މއަްސަލައަކަށް ވާތީ، މި މއަްސަލައަކީ މަޖިލީހުގެ އެތެރޭގެ ކަމަކަށް  

އެޓަރނީ   ޖެހޭނީ  ބަލަން  ޖެހެނީ،  ބުރވަާން  އަޅުގަނޑުމެން  ބޮޑަށް  ލަފައަށވްުރެ  ޖެނެރަލްގެ  ކއަުންސެލަރ  ނުވާތީ، 

ސަރު ޖެނެރަލަކީ  އެޓަރނީ  ލަފއަަށް.  ހުރިހާ ޖެނެރަލްގެ  ދއަުލަތުގެ  ދވިެހި  އެއީ  ނޫން.  ވަކީލެއް  އެކަނި  ކާރުގެ 

ބަންޑާރަ   އެހެނވްީމަ،  މަޤމާއެް.  ހުންނަ  ކަނޑއަަޅާފައި  ޤނާޫނުއަސާސީން  ދޭ  ލަފާ  ދއަުލަތަށް  މުޅި  މއުައްސަސާ، 

ސިފއަެއްގައި   ކޮންމެ  އަދި  ގަބޫލުކުރެވެނީ  ވެސް  އަޅުގަނޑަށް  ޖެހޭ.  އެބަ  ބުރވަާން  ބަހަށް  އަދި  ނައިބުގެ  އޮތަސް 

އެބޭފުޅުން އަމިއްލއަަށް މުސާރަ އާއި ބަޖެޓު ކަނޑައެޅުއްވި ކަމަށް ވިޔަސް ޕޭ ކޮމިޝަންގެ މަޝވްަރާ އާއެކު އެކަން 

ކުރައްވަން ޖެހޭނެ ކަމަށް. އެގޮތަށް އަޅުގަނޑަށް ފެންނާތީ އެ ވާހަކަ ދަންނަވާލީ. ކައުންސެލް ޖެނެރަލްގެ ލަފާ އާއި 

އި ފުށުއަރާތީ އަޅުގަނޑަށް ބޮޑަށް ބުރވަާން ޖެހެނީ ބަންޑާރަ ނައިބުގެ ލަފައަށް ކަމަށް  އެޓަރނީ ޖެނެރަލްގެ ލަފަ އާ

 އަޅުގަނޑު ދެކޭތީ އެ ވާހަކަވެސް ދަންނވަާލީ. މާ ދިގު ވާހަކައެއް ދަންނވަާކަށްނެތިން.  

 

  ރިޔާސަތުން ވާހަކަދެއްކެވުން:

 އަރވުަނީ ވިލުފުށި ދާއިރާގެ އިއޒްަތްތެރި މެންބަރު ޝުކުރިއްޔާ އިއްޒަތްތެރި މެންބަރު. އަޅުގަނޑު ދެން ފުރުޞަތު މި

 ޙަސަން ޢަފީފަށް.  

 

  ވާހަކަދއެްކވެުން:  ވިލުފުށި ދާއިރާގެ މެންބަރު ޙަސަން ޢަފީފް

ނުހިމެނޭ  ބަޖެޓުގައި  ދއަުލަތުގެ  މިހާރު  އެއީ  އިނގޭތޯ.  އަޅުގަނޑުމެންނަށް  ގެންދވެިދާނެ  ވެސް  ގޮތަށް  ދެ  މި 

ސަރުކާރުގެ  މިހާރު  ފަރާތްތަކުން.  އެ  ކަނޑއަަޅަމުންދަނީ  ޢިނާޔަތްތައް  އޮނިގަނޑެއް  އާއި  މުސާރަ  ތަންތަނުގެ 

ނުގެ މީހުންގެ މުސާރަ ވެސް އެ މީހުން ބޯޑުން ނިންމަމުން  ކުންފުނިތަކަކީ ވެސް ހަމަ ދައުލަތުގެ ތަންތަން. އެ ތަންތަ

އަޅުގަނޑަށް   އެހެނވްީމަ،  މާނަކުރވެިދާނެ.  އަޅުގަނޑުމެންނަށް  ވެސް  މިގޮތަށް  މިކަމުގައި  އެހެނވްީމަ،  ގެންދަނީ.  އެ 

އެމް.އެމް. ކަންތައްތައް  އެމް.އެމް.އޭގެ  ޙަޤީޤަތުގައި  ބުރވަަނީ  ބޮޑަށް  އަޅުގަނޑު  ގޮތުގައި  ފަރާތުން ފެންނަ  އޭގެ 

އެބޭފުޅުން ނިންމަމުން ގެންދއިުން. އެއީ އެބޭފުޅުންނަކީ އޮޓޮނަމަސް ތަނަކަށް ވެފައި އަދި ދއަުލަތުގެ މޮނިޓަރީ އަކީ  

ފިސްކަލް ސިޔާސަތުތަކާއި ކަނޑައަޅާ އެ ސިޔާސަތުތައް ތަންފީޒުކުރަމުންދާ ފަރާތަކަށް ވާތީވެ އެ ބާރު އަޅުގަނޑަށް  

 ޓީއަށް ދޫކޮށްލަން. އިލްޔާސް.  ފެންނަނީ މަނިޓަރީ އޮތީރި

 

  ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. އަޅުގަނޑު ދެން ފުރުޞަތު މި އަރވުަނީ ދާންދޫ ދާއިރާގެ އިއޒްަތްތެރި މެންބަރު  

 އަށް.  الله ޔަޢުޤޫބް ޢަބްދު

  ވާހަކަދެއްކވެުން:  اللهދާންދޫ ދާއިރާގެ މެންބަރު ޔަޢުޤޫބް ޢަބްދު

ވާހަކަފުޅަށް  އި ޝަރީފުގެ  އިބްރާހީމް  މެންބަރު  އިއްޒަތްތެރި  ދާއިރާގެ  މަރަދޫ  އަޅުގަނޑު  ރއަީސް.  އްޒަތްތެރި 

މިކަމާ  އަޅުގަނޑު  ދެން  ލަފއަަށް.  ޖެނެރަލްގެ  އެޓަރނީ  ހަމަ  ބުރވަވެެނީ  ބޮޑަށް  ވެސް  އަޅުގަނޑަށް  ތއާީދުކުރަން. 

އަ ވިޔަސް  ކަމަށް  ނެތް  ގުޅުން  މިކަމުގެ  ގޮތުގައި  މިކަމާ  ސީދާ  އަޅުގަނޑު  މަޢުލޫމާތު  ހުރި  ލިބިފައި  ޅުގަނޑުމެން 

ދަންނަވާލާނަން.  ވާހަކަ  އެ  އަޅުގަނޑު  ފެންނާތީ  ކަމަށް  ކަމެއް  ރަނގަޅު  އެންމެ  އެއީ  ހާމަކޮށްލަން  ގުޅިގެން 

ޙަޤީޤަ ބޭނުމަކީ  މައްސަލަ ސާފުކުރުމުގެ  މި  މިކަން  އަސްލުގައި  އިންގޮތުން  ލިބިފއަި  މަޢުލޫމާތު  ތުގައި  އަޅުގަނޑަށް 

އެމް.އެމް.އޭގެ މިހާރުގެ ވިސްނުމަކީ އެތާނގައި މުސާރަ ބޑޮުކުރަން މިހާރު އެ އުޅެނީ. އެތާނގައި މުސާރަ ބޮޑުކުރަން  

ކުރަމުން އެ ދަނީ.   މީހުން އަމިއްލައަށް އެ  ހުރިހާ ކަމެއް އެ  އެއީ  މިހާރު ވެސް އެތާ މުސާރއަާއި އިނާޔަތްތަކާއި 

އެކަ އަނެއްކާވެސް  އުޅެނީ  އެ  ދިވެހި މިހާރު  ގަބޫލުކުރާގޮތުގައި  އަޅުގަނޑު  ދެން  ދަނީ.  އެ  މަރުޙަލާއެއްގައި  ހަލަ 

އިދާރާއެއް   ވަކި  މުއައްސަސއާެއް،  ވަކި  އޮއްވާ  ޙާލަތުގައި  މި  ވެސް  ދުނިޔެ  މުޅި  ދިވެހިރާއްޖެ،  އަދި  ރައްޔިތުން 

ތެރއެިން އެންމެ   މި އިދާރާތަކުގެ  ބޮޑު އަދި ރއާްޖޭގެ ދއަުލަތުގެ  ބޮޑު އެއް ތަން އެއީ. އެގޮތަށް މުސާރަ  މުސާރަ 

އެހެނވްީމަ، އެހެން އޮއްވާ މި ޙާލަތުގައި ބައެއް މުވައޒްަފުންނަށް ބއަެއް ކުންފުނިތަކުގެ މވުައްޒަފުންނަށް ވެސް އަދި  

ބއަެއް އެހެނިހެން މވުައްޒަފުންނަށް ވެސް ހަމަ މުސާރަ ވެސް ނުލިބިގެން އުޅޭ ދަނޑިވަޅއެްގައި މުސާރަ ބޮޑުކުރަން  

މަގުފަހިވާ ކަހަލަ ގޮތަކަށް އެ މީހުންނަށް އެ ބާރު ދިނުން އެއީ އަޅުގަނޑު ގަބޫލުކުރާ ގޮތެއް ނޫން. ދެން   މިގޮތަށް

ގެންދއިުމަށް   އެކަން  އެގޮތަށް  އެހެންވެ  ލަފާފުޅަށް.  ޖެނެރލަްގެ  އެޓަރނީ  ހަމަ  ބުރވަވެެނީ  ބޮޑަށް  ހަމަ  އަޅުގަނޑަށް 

 އަޅުގަނޑު ތއާީދުކުރަނީ. ޝުކުރއިްޔާ. 

 

   ވާހަކަދެއްކެވުން:ރިޔާސަތުން

ޝުކުރިއްޔާ އިއްޒަތްތެރި މެންބަރު. ދެން އަޅުގަނޑު ފުރުޞަތު މި އަރވުަނީ ހަނިމާދޫ ދާއިރާގެ އިއްޒަތްތެރި މެންބަރު 

 ޢަބްދުލްޣަފޫރު މޫސާ.  

 

  ކަދއެްކެވުން: ވާހަހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ 

ބޮޑަށް  ލަފައަށވްުރެ  އިން  ދީފައި  މަޖިލީހުން  ހަމަ  ބުރވަަނީ  ބޮޑަށް  ހަމަ  ލަފާ  މި  ބޮޑަށް  ހަމަ  ވެސް  އަޅުގަނޑު 

ކޮމިޝަނުން   ޕޭ  ދެން  އޮތް.  އެބަ  ފުށުއެރުންތަކެއް  އެކަހަލަ  ހަމަ  ގާނޫނުގައި  އެއީ  ލަފއަަށް.  ޖެނެރަލްގެ  އެޓަރނީ 

. އޭގެ މާނައަކީ އެބޭފުޅުން ނިންމާ ނިނމްުން ބަދަލުކުރާނީކީ ނޫނޭ.  އަސްލު ކުރާ ކަމަކީ މުޅި އެތި ހާމަނއަިޒް ކުރުން

އިކުއިވަލަންޓް ކުރުމޭ އެބޭފުޅުން ވެސް އެކުރާ ކަމަކީ. އެހެނވްީމަ، މުޅި ދައުލަޔްވީމަ އެ ނޒިާމުގެ ތެރޭގައި އޮތުމަކީ 

ކޮމިޝަނއާި ޕޭ  ހަމަ  އެހެނވްީމަ،  ފެންނަނީ.  ވެސް  އަޅުގަނޑަށް  ކަމަށް  ކަމެއް  މަޝްވަރާކޮށްގެން  މުހިންމު   

 އެބޭފުޅުންގެ މުސާރަތައް ވެސް ހަމަޖެހިގެންދއިުން އެއީ ހަމަ އަޅުގަނޑު ވެސް ގަބޫލުކުރަން އުސޫލު.   

 

  ރިޔާސަތުން ވާހަކަދެއްކެވުން:

ޝުކުރިއްޔާ އިއްޒަތްތެރި މެނބްަރު. ދެން އަޅުގަނޑު ފުރޞުަތު މި އަރވުަނީ ހުޅުދޫ ދއާިރާގެ އިއޒްަތްތެރި މެންބަރު 

 ލްޔާސް ލަބީބަށް.  އި

 

  ވާހަކަދެއްކވެުން:  ހުޅުދޫ ދާއިރާގެ މެންބަރު އިލްޔާސް ލަބީބު

ދެކޭގޮތުގައި   އަޅުގަނޑު  ދެން  އެދވިަޑައިގަތީ.  ލަފއަަކަށް  ގަވަރުނަރު  މަޖިލީހަށް  އަޅުގަނޑުމެން  ޝުކުރއިްޔާ. 

ޖީގެ ލަފައެއް ހޯދާކަށް ނުޖެހޭ އަސްލު. މަޖިލީހުގައި އަޅުގަނޑުމެން މި މަސއަްކަތް ކޮށް ނިންމއާިރު އަޅުގަނޑުމެން އޭ.

ކޮމިޓީގައި   އަޅުގަނޑުމެން  ހޯދޭނެ.  ލިޔއުްވައިގެން  އޭ.ޖއީަށް  ސީދާ  ވެސް  ގަވަރުނަރު  ހޯދޭނމަަ  އެގޮތަށް  ހަމަ 

މަސއަްކަތްކޮށްފައި އަޅުގަނޑުމެންނަށް ފެންނަ އއެްޗެއް އަޅުގަނޑުމެން ބުނަން ޖެހެނީ. ދެން އަޅުގަނޑު ދެކޭގޮތުގައި 

ކުންފުނިތައް ވެސް އެބަ    100ޢަފީފު ވިދާޅުވި ފަދައިން ސަރުކާރު ހިއްސާވާ ކުންފުނިތއަް، ސަރުކާރުގެ %   ދެންމެ

ހުރި. އެއީ ހަމަ ދއަުލަތުގެ ތނަްތަން. ހމަަ ދއަުލަތުގެ ފއަިސާ ހަމަ އަދި ސަރުކާރުން ސަބްސިޑައިޒް ކޮށްގެން ހިންގާ  

ތަނުގެ ވެސް ޕޭ ސްޓްރކަްޗަރ އޮންނަނީ ހމަަ އެ ތަންތަނުގެ ކުންފުނިތައް ވެސް ވަރަށް ގިނަ. އެހެނވްީމަ، އެ ތަން

ބޯޑުން ފާސްކޮށްގެން ތަންފޛީުކުރަ ގޮތަށް. ދެން އެހެނވްީމަ، ޕޭ ކޮމިޝަންގެ ދަށަކުންނެއް ނޫން އެކަން ހިނގަނީ. 

ންޖެހޭ ތަންތަނަށް  އެހެނވްީމަ، އަޅުގަނޑު ޢަފީފު އެ ވިދާޅުވި ގޮތަށް ތާއީދުކުރެވޭ. އަޅުގަނޑުމެން މިނވިަންކޮށް ހިނގަ

 މިނިވަންކަން ދޭންޖެހޭނެ ކަމަށް އަޅުގަނޑު ދެކެނީ.   

 

  ރިޔާސަތުން ވާހަކަދެއްކެވުން:

މެންބަރު  އިއްޒަތްތެރި  ދއާރިާގެ  ފެލިދޫ  އާދެ!  ފަޟުލް.  މެންބަރަކު،  އިތުރު  މެންބަރު  އިއްޒަތްތެރި  ޝުކުރިއްޔާ 

 އިބްރާހީމް ފަޟުލް ރަޝީދު.

 

  ވާހަކަދއެްކވެުން:  އިބްރާހީމް ފަޟުލް ރަޝީދުފެލިދޫ ދާއިރާގެ މެންބަރު 

 އަޅުގަނޑު ހަމަ އިއްޒަތްތެރި މެންބަރު ޢަފީފު ހުށަހެޅއުްވި ހުށަހެޅުމަށް ތާއީދުކުރާ ވާހަކަ ދަންނަވާލަން. 

 

  ރިޔާސަތުން ވާހަކަދެއްކެވުން:

ޝުކުރއިްޔާ އިއޒްަތްތެރި މެންބަރު. މިހާރު މި މއަްސަލާގައި ދެން ވަރަށް ބޮޑަށް މއިޮތީ ދެކަފިވެފައި ޚިޔާލު އިނގޭތޯ.  

ކޮންމެހެން  މިނިވަންކަން  ގޮތެއްވިޔަސް  ކޮންމެ  މައްސަލައަކީ  މި  ބަލއާިރު  އަސްލަށް  އަނއެްހެން  މީގެ  މިހާރު 

ގި ހަމަ މުސާރއަިގެ ސިޔާސަތު    90ނަ %ގެއްލިގެންދާ ކަމެއް ނޫން. މހިާރު ރއާްޖޭގެ  މިނވިަން މއުއަްސަސާތަކަކީ 

ކޮންމވެެސް އެއްތަނަކުން ބަލަހއަްޓާ ނޫނީ އެ އޮންނަ މިންގަނޑެއްގެ ތެރޭ ހާމަނއަިޒް ކުރާ. ނޫން. މިތަން އެކަންޏެއް 

ރއާްޖޭ ކޮމިޓއީަކަށް  މަޖިލީހުގެ  އުހުނ!  )ވަގުތުކޮޅަކަށްފަހު(  ހަމއަެކަނި...  މިތަނުން  އެއްވެސް  ނޫން.  ގެ 

ވާހަކއަަކީ   މިދަންނަވާ  އަޅުގަނޑު  އެހެންނަމވަެސް،  ނޯންނާނެ.  ކޮމިޓއީެއް  ނެތް  ބެލެނވިެރިކަން  މއުައްސަސާއެއްގެ 

ތަންތަން ހުރީ. އަދި އޭގެ    99މުސާރއަިގެ އޮނިގަނޑު ހަމަ އެ ހާމަނއަޒިްކުރަންވެގެން ޕޭ ކޮމިޝަން ތުރޫކޮށްނޭ % 

އެސް.އޯ.އީތަކަށް މިސާލަކށް  ހއުްދައެއް  އިތުރަށް  ފިނޭންސްގެ  އޮފް  މިނިސްޓަރ  ވެސް  އެސް.އޯ.އީތައް  ބަލއާިރު   

މެކޭނޒިަމަށް   މުސާރަ  ވާހަކައަކީ  ކުރެއޭ.  އޯވަރސީ  ބަޔަކު  އެއް  ކޮންމެވެސް  ކުރވެެނީ.  އެކަން  ބޯޑުން  ހޯދއަިގެން 

އަދި އެހެނިހެން ކަމަކަށް  ގެންނަ ކޮންމެ ބަދަލެއް ވިޔަސް. އެއީ މުވައޒްަފުންނަށް ވިޔަސް، މެނޭޖުމަންޓަށް ވިޔަސް  

މި އަންނަ އއެޗްަކީ.   ހވީަނީ އެއީ ކަންނޭނގެ  މެކޭނޒިަމެއް. އެހެނވްީމަ، އަޅުގަނޑަށް  ވިޔަސް. އެހެންވީމަ، އޮވެއޭ 

މިހާރު އޮޓޮނޮމަސް ވވީީނުން ގޮސް ހަމަ އެއްވެސް ކަހަލަ މިހާރު ކޮންމވެެސް ހާމަނއަިޒްކުރުން މީގެ އެއްޗަކީ. ދެން  

ށް ކާކުހޭ، ކޮން ބޔަަކާހޭ މިންގަނޑު އަޅާނީ. އެ ސުވާލު. ދެން އެކަމަކު އަޅުގަނޑުމެން ކޮމިޓީން މި  އެހެނވްީމަ، އއެަ

އައިޓމަް  އެޖެންޑާ  މި  މިހާރު  އަޅުގަނޑު  އެހެނވްީމަ،  ދެކަފވިެފަ.  ޚިޔާލު  ބޮޑަށް  ވަރަށް  ހަމަ  ދެން  ފެނުނުގޮތުގައި 

ނަނބްަ އެޖެންޑާ  ދަނީ  މި  އަޅުގަނޑު  ބއަިންދާފއަި،  ނޒިމާު   2ރު  އިހަށް  ދިފާޢީ  ދވިެހިރއާްޖޭގެ  އެއީ  އަށް. 

އެގޒްިމް   އިންޑއިާ،  އޮފް  ބޭންކު  އިމްޕޯޓް  އެކްސްޕޯޓް  މަޝްރޫޢުތަކަށް  ހަމަޖެހިފއަިވާ  ހނިްގުމަށް  ހަރުދަނާކުރުމަށް 

ގުޅިގެން އެ  50އިންޑިއާއިން   އެމެރިކާ ޑޮލަރު ލއަިން އޮފް ކްރެޑިޓް ފޯރުކޮށްދިނުމަށް ހަމަޖހެުމާއި  ގްޒިމް  މިލިޔަން 

މަޢުލޫމާތު   ގުޅޭ  އާއި  ފެސިލިޓީ  ކްރެޑިޓް  އޮފް  ލއަިން  ސޮއިކޮށްފައިވާ  ދެމެދު  ސަރުކާރާއި  ދިވެހި  އާއި  އިންޑިއާ 

މެންބަރުންނާއި ހިއްސާކުރުން. އާދެ! މި ފެސިލިޓީގެ ޓަރމްސްއަށް ބަލއާިރު މަޝްރޫޢުގެ ނަން އެއީ، ޑޮލަރ ކްރެޑިޓް  

މިލިޔަން ޑޮލަރު އެކްސްޕޯޓް އިމްޕޯޓް ބޭންކު އޮފް އިންޑިއާ. އއެީ   50ޖެކްޓް  ލއަިން އެގްރީމަންޓް ފޮރ ޑިފެންސް ޕްރޮ

. މަޝްރޫޢު 2021ފެބްރއުަރީ    21  :އެ ލޯނު ދޫކުރާ ފަރާތް. މޝަްރޫޢުގެ ލޯނު އއެްބަސްވުމުގައި ސޮއިކުރި ތާރީޚް

އެޖެންސީ އެ   ،އިމްޕްލިމެންޓް  އެގްޒެކިއުޓިންގ  މަޝްރޫޢުގެ  ޑިފެންސް.  އޮފް  މިނިސްޓްރީ  މިނިސްޓްރީ  އެއީ  ޖެންސީ 

. އިންޓްރަސްޓްގެ  0.5. ކޮމިޓްމަންޓް ފީ %0.5%  :. މެނޭޖުމަންޓް ފ1.7ީއޮފް ފިނޭންސް. އިންޓްރަސްޓް ރޭޓަކީ %

ޚަރަދު ޖުމްލަ  ބެލެވޭ  ކަމަށް  ހިނގާނެ  އެއީ    9.928125އެއީ  ؛ ގޮތުގައި  ޑޮލަރު.  ރުފިޔާ،  އަހަރު    20މިލިޔަން 

ދެން   ގް  5ދވުަސް.  މުއަހަރުގެ  ތާރީޚަކީ  ރޭސް  ބެލެވޭ  ކަމަށް  ނިމޭނެ  ދައްކާ  އަނބުރާ  ލޯނު  .  2041އްދަތު. 

އެހެނވްީމަ، މި ލޯނާ ގުޅޭގޮތުން އޮތް މަޢުލޫމާތު. އަޅުގަނޑު އެހެނވްީމަ، މިކަން ކޮމިޓީއާ ހިއްސާކުރުމަށްފަހު ފައިލަށް 

ނިނމްލާާ މިހިސާބުން  ބައްދަލވުުން  މއިަދުގެ  އެހެނވްީމަ،  އަޅުގަނޑު  އާދެ!  ހުރިހާ ލާނަން.  ޝުކުރިއްޔާ  ނަން. 

 އިއްޒަތްތެރި މެންބަރުންނަށް ވެސް. 

 

_______________ 


